
ABSTRAK

Laporan ini adalah tentang projek yang dibangunkan sebagai projek latihan

ilmiah. Laporan ini merupakan laporan latihan ilmiah dua.

Projek latihan ilmiah ini ialah sebuah projek membangunkan laman Web yang
mengandungi informasi tentang sistem pengendalian UNIX yang dikenali sebagai Laman
Web Info UNIX. Laman ini menerangkan fakta-fakta tentang UNIX dengan padat dan
jelas. Laman ini dibangunkan supaya menjadi laman yang interaktif dan informatif. Ini
adalah untuk menarik lebih ramai pengunjung ke Laman Web Info UNIX yang
seterusnya dapat menjadikan laman ini antara laman utama untuk membuat rujukan
tentang sistem pengendalian UNIX. Laman Web tersebut dapat digunakan oleh pelbagai
golongan pengguna tanpa mengira tahap pengetahuannya dalam bidang UNIX. Satu lagi
ciri utama Laman Web Info UNIX ini ialah penggunaan Bahasa Melayu sebagai bahasa
perantaraan di antara pengunjung dengan laman Web yang memberi kemudahan

pemahaman kepada para pengunjung yang kurang mahir dalam Bahasa Inggeris.

Laman Web Info UNIX dibangunkan dengan bantuan alat-alat ‘authoring’ seperti
Dreamweaver dan Authorware. Selain itu Javascript juga digunakan. Pembangunan
projek adalah berasaskan Model Prototaip yang dikeluarkan sehingga hasil memuaskan
para pengguna. Metodologi, analisa serta rekabentuk projek dibincangkan dalam laporan

ini supaya proses pembangunan projek dapat difahami dengan lebih jelas lagi.

Laman Info UNIX Pengenalan

1.1

PENGENALAN

Latarbelakang Projek

Sistem UNIX merupakan salah satu daripada sistem pengendalian yang
digunakan oleh komputer bagi melaksanakan operasi yang diperlukan.
Sistem pengendalian merupakan salah satu bahagian yang penting dalam hampir
semua sistem berkomputer. Ia adalah sebuah program yang berfungsi sebagai
medium perantaraan pengguna komputer dengan perkakasan komputer.

Secara kasarnya, sistem komputer boleh dibahagikan kepada empat
komponen. Komponen-komponen tersebut ialah;
e Perkakasan
e Sistem pengendalian
e Program-program aplikasi
e Pengguna
Sistem pengendalian mengawal dan memperuntukan perkakasan terhadap
program-program aplikasi yang berlainan untuk pelbagai jenis pengguna.
Sistem pengendalian boleh dianggap sebagai pembekal sumber yang diperlukan
bagi perlaksanaan sesuatu tugas oleh sistem komputer.(Galvin 1998)

Oleh itu dapat disimpulkan bahawa sistem pengendalian memainkan
peranan yang amat penting dalam perlaksanaan tugas-tugas berasaskan komputer,
Secara tidak langsung sistem UNIX yang merupakan salah satu sistem

pengendalian adalah juga penting untuk dipelajari supaya lebih mudah untuk

berhadapan dengan dunia yang semakin hari, semakin bergantung kepada sistem

berkomputer.

Memang tidak dinafikan majoriti pengguna sistem-sistem berkomputer
menggunakan sistem pengendalian yang dikeluarkan oleh Microsoft igitu
WINDOWS tetapi tidak rugi jika mempelbagaikan lagi pengetahuan tentang
sistem pengendalian yang juga mempunyai beberapa kebaikan seperti;

e Mempunyai sistem perkongsian-masa yang mengawal aktiviti-aktiviti dan
sumber-sumber.

e Antaramuka operasi yang interaktif dan mudah.

e Persekitaran operasi yang bermodular pada semua aras, jadi bahagian yang
tidak digunakan dalam operasi tidak perlu dimuatkan ke dalam sisiem.

e Iajuga direkabentuk bagi menjalankan lebih daripada satu proses secara
serentak dan menampung ramai pengguna bagi memudahkan perkongsian
data di antara ahli-ahli kumpulan projek.

Dengan kebaikan-kebaikan yang tersenarai di atas, sistem UNIX selalu digunakan

oleh syarikat-syarikat teknikal dalam pengawalan sistem mereka.

Memandangkan sistem UNIX mempunyai kegunaan yang meluas, laman
yang mengandungi maklumat tentang sistem UNIX ini dibangunkan supaya ilmu

pengetahuan tentang sistem UNIX dapat didalami. (Hewlett-Packard 1997)

1.2

Mungkin ada persoalan yang timbul mengapa laman Web tentang sistem
UNIX masih hendak dibangunkan sedangkan telah banyak laman-laman Web
yang sedia ada,buku-buku serta cakera-cakera padat ROM(CD-ROM) dalam
pasaran yang boleh dijadikan panduan menggunakan sistem UNIX. Sebenarnya
laman Web yang dibangunkan ini mempunyai beberapa kebaikan yang dapat
meningkatkan tahap penggunaaan sistem UNIX terutama pengguna-pengguna di
kalangan pelajar. Ini adalah supaya sistem UNIX dapat difahami oleh lebih ramai
lagi.

Dengan bantuan Dreamweaver, Authorware serta Javascript laman ini
dibangunkan dengan lebih menarik dan mudah difahami serta dirujuk oleh
pengunjung laman ini. Pengguna dapat menyelesaikan kekusutan yang dialami
dalam mengendalikan sistem UNIX di laman ini memandangkan maklumat-
maklumat yang dimuatkan dalam laman ini lebih mudah difahami dan dicapai
oleh pengguna yang memerlukannya. Laman ini juga menggunakan Bahasa
Melayu sepenuhnya bagi memudahkan para pengguna yang kurang mahir dalam
Bahasa Inggeris untuk memahaminya.

Kemudahan-kemudahan ini akan menaikkan semangat ingin tahu para pengguna
bagi meningkatkan lagi kemahiran tentang sistem UNIX.
Tujuan Projek

Sistem UNIX dapat membantu dalam mengendalikan sesetengah sistem

dengan baik. Oleh itu adalah perlu untuk mendalami ilmu pengetahuan tentang

sistem UNIX,

1.3

Laman ini bertujuan untuk memudahkan para pengguna sistem UNIX
membuat rujukan atau individu yang ingin mempelajari sistem UNIX memahami
dengan jelas tentang sistem ini. Walaupun telah terdapat banyak sumber yang
berkaitan dengan UNIX tetapi laman Web ini membawa konsep-konsep yang
akan menarik lebih ramai lagi individu untuk mempelajarinya.

Laman ini juga bertujuan bagi menarik minat lebih ramai untuk
mengenali sistem UNIX memandangkan ramai yang beranggapan sistem UNIX
merupakan satu sistem yang sukar untuk dipelajari. Pendedahan tentang sistem
UNIX perlu terutamanya bagi pelajar-pelajar aliran sains dan teknologi pusat
pengajian tinggi kerana mereka kurang mendapat pendedahan tentang sistem
UNIX sedangkan banyak sistem yang bakal mereka kendalikan di alam pekerjaan
nanti menggunakan sistem UNIX. Laman ini amat sesuai bagi mereka kunjungi
kerana ia dapat menjimatkan kos dan masa mereka serta mudah untuk difahami.

Laman ini juga direkabentuk untuk menyelesaikan segala kekusutan yang
dialami oleh para pengguna sistem UNIX dari kategori profesional atau tidak
profesional. Keperluan pengguna akan dipenuhi dengan sebaik mungkin
berdasarkan maklumbalas yang diberi oleh para pengguna.

Objektif Projek
1. Membangunkan sebuah laman Web bermultimedia yang mengandungi

maklumat tentang sistem UNIX.

1.4

ii.

iil.

iv.

Menghasilkan laman Web yang membenarkan pengguna mencapai secara
terus maklumat yang dikehendaki tanpa perlu melayari keseluruhan
laman.

Menyediakan modul-modul yang sesuai seperti maklumat mengikut topik,
tutorial bagi setiap topik, bantuan bagi menyelesaikan masalah yang
dihadapi serta ruangan bagi maklumbalas pengguna.

Mewujudkan satu persekitaran laman berasaskan multimedia yang

menarik serta mudah untuk dikendalikan dan difahami oleh para

pengguna.
V. Menerangkan dengan sejelas-jelasnya struktur asas serta kemampuan

sistem pengendalian UNIX.
Skop Projek

Laman Web ini mengandungi maklumat tentang sistem UNIX secara
terperinci.

Ja membekalkan teknik-teknik yang diperlukan untuk menaikkan tahap

kecekapan seseorang pengguna sistem UNIX. Laman ini terbahagi kepada

beberapa modul supaya ia lebih mudah untuk dikemaskinikan.

Maklumat dibahagikan mengikut topik yang bersesuaian. Topik-topik yang

dimuatkan ialah;

Akaun UNIX
Pengaturcaraan Shells

Pengawalan sistem fail

e Rangkaian dan komunikasi

e Pentadbiran sistem

e Pembangunan perisian

Selain merujuk topik-topik yang dimuatkan dalam laman Web ini, para pengguna
juga boleh menguji tahap keberkesanan hasil rujukan sesuatu topik kepada
mereka daripada laman ini dengan melakukan tutorial yang dibekalkan pada
setiap penghujung topik. Hasil yang diperolehi daripada tutorial akan dinilai oleh
sukatan yang telah disediakan dalam laman ini. Pengguna akan dinilai tahap
pemahamannya dan komen akan diberikan kepada pengguna.

Maklumat tentang sistem UNIX akan disimpan dalam sebuah pangkalan
data yang dapat dicapai oleh pengguna dengan memasukkan topik yang
dikehendaki. Pengguna tidak perlu melayari seluruh laman Web tersebut bagi
mencari maklumat tertentu.

Maklumbalas daripada pengguna juga diterima oleh laman ini sebagai
salah satu cara bagi meningkatkan mutu penyampaian dan maklumat yang
terdapat dalam Laman Web Info UNIX.

Laman ini boleh digunakan oleh sesiapa sahaja tanpa mengira tahap
pengetahuannya tentang sistem UNIX. Pengguna yang biasa dengan persekitaran
komputer dan penggunaan papan kekunci serta tetikus dapat menjadikan laman

Web ini sebagai sumber maklumat tentang sistem UNIX,

1.5

Penjadualan Projek

Projek dimulakan dengan pengenalpastian perisian yang bakal digunakan
untuk membangunkan projek serta pengumpulan maklumat tentang UNIX
daripada sumber-sumber yang sedia ada. Perisian yang akan digunakan ialah
Dreamweaver, Authorware serta Javascript. Masa yang panjang diambil bagi

menganalisis serta merekabentuk laman dan mengked aturcara bagi menjalankan

tugas yang sepatutnya.

Mempelajari Perisian Pengumpulan Maklumat

UNIX

!

Analisa Projek

Rekabentuk Projek

Pengaturcaraan

l

Pengujian dan
Perlaksanaan

Rajah 1.1 : Carta Alir Projek

Projek ini telah dimulakan pada semester khas sesi 2000/2001, Tarikh
pengesahan tajuk ini ialah pada 14 Mac 2001. Projek ini dibahagikan kepada dua
fasa di mana fasa pertama dilaksanakan pada semester khas sesi 2000/2001 dan
fasa kedua dilaksanakan pada semester pertama sesi 2001/2002.

Fasa pertama melibatkan kajian awal, analisa sistem dan rekabentuk
sistem. Kajian awal bermula daripada 16 Mac 2001 dan berakhir pada 25 Mac
2001. Analisa projek dimulakan pada 21 Mac 2001 dan berakhir pada 5 April
2001. Rekabentuk laman Web pula mula direka pada 7 April 2001 sehingga
12 April 2001.

Fasa kedua melibatkan proses pengkodan dan pengujian serta
perlaksanaan projek. Proses pengkodan atau pengaturcaraan akan dimulakan bagi
membuka tirai fasa kedua. Kemudian proses pengujian serta perlaksanaan akan
menyusul. Tarikh yang tetap untuk menjalankan proses-proses tersebut masih
tidak dapat ditentukan lagi. Walaubagaimanapun Carta Gantt dalam Jadual 1.1

dapat menggambarkan secara kasar penjadualan bagi keseluruhan projek.

1.6

Jadual 1.1 ; Carta Gantt (Semester Khas 2000/2001 dan Semester 1 2001 /2002 )

Proses Projek

Fasa-fasa yang terlibat dalam projek ini ialah fasa analisis, fasa
rekabentuk, fasa pembangunan, fasa pengujian serta perlaksanaan.

1.6.1 Fasa Analisis

Dalam fasa ini, pengajian tentang pelbagai maklumat laman Web
yang akan dibangunkan, dijalankan. Maklumat-maklumat diperolehi
daripada pelbagai sumber seperti internet, buku-buku rujukan dan
majalah-majalah yang berkaitan dengan UNIX, laman Web serta
multimedia. Maklumat-maklumat  yang dikumpulkan merangkumi
perkakasan dan perisian yang dirasakan sesuai untuk kegunaan projek.
Selain itu fasa ini juga memberi penerangan tentang objektif projek,

tujuan, skop dan sasaran projek ini.

1.6.2

1.6.3

1.6.4

1.6.5

Fasa Rekabentuk

Dalam fasa rekabentuk struktur projek mula direka bagi menepati
objektif yang dinyatakan dalam fasa analisis. Modul-modul yang perlu ada
ditentukan dan ciri-ciri antaramuka pengguna yang sesuai dan menarik
juga direkabentuk. Jenis tajuk-tajuk yang sesuai dan terpilih akan
ditentukan. Jenis soalan yang sesuai dan cara penilaian bagi tutorial akan
ditentukan.

Fasa Pembangunan

Dalam fasa ini, idea-idea yang diperolehi dalam fasa rekabentuk
akan dibangunkan. Elemen-elemen yang menyokong pembangunan
perlaksanaan pakej diintegrasikan untuk membentuk satu program. Ini
termasuk beberapa teknik pengaturcaraan(pengkodan) bagi menambah
keupayaan laman Web.

Fasa Pengujian

Fasa ini dilaksanakan bagi memastikan laman Web yang
dibangunkan boleh dilarikan tanpa masalah dan kesilapan serta menepati
objektif awal yang dinyatakan dalam fasa analisis.

Fasa Perlaksanaan

Laman Web yang terhasil akan dinilai dan jika didapati perlu

dilakukan perubahan, maka perubahan tersebut akan dilaksanakan bagi

menambahkan keberkesanan. Kesimpulan tentang program juga dibuat

dari aspek kelebihan dan kelemahannya. Selain itu cadangan untuk
memperbaiki projek pada masa akan datang juga dinyatakan.

(Pressman 2001)

1.7  Ringkasan Bab 1

Dalam bab ini latarbelakang projek diceritakan secara kasar. Tujuan,
objektif serta skop projek juga dinyatakan. Selain itu penjadualan projek
dipaparkan dengan bantuan carta alir serta Carta Gantt. Bahagian yang terakhir
dalam bab 1 membincangkan proses-proses yang sudah dilalui dan bakal dilalui

dalam pembangunan projek Laman Web Info UNIX.

